STANDARTLARNI YARATISH VA TADBIQ QILISH 
Reja: 
8.1. Standartlarni ishlab chiqish, tasdiqlash va tadbiq etish tartib – qoidalari. 
8.2. Standartlarni  tasdiqlash va davlat ro‘yxatidan o‘tkazish. 
8.3. Texnikaviy shartlarni ishlab chiqish, kelishib olish, tasdiqlash  va 
davlat ro‘yxatidan o‘tkazish tartibi. 
 	 
Tayanch iboralar: standart, standartni ishlab chiqish, standartni tasdiqlash, texnikaviy shartlar, texnikaviy shartlarni sihlab chiqish,davlat ro`yhatidan o`tkazish. 
 
8.1. Standartlarni ishlab chiqish, tasdiqlash va tadbiq  etish tartib – qoidalari  O‘zRST 1.1 – 92 “O‘zbekiston Respublikasining standartlashtirish davlat tizimi. O‘zbekiston Respublikasining standartini ishlab chiqish, kelishib olish, tasdiqlash va ro‘yxatdan o‘tkazish tartibi” standartiga binoan O‘zbekiston Respublikasi standarti (bundan keyin standart deb yuritiladi) standartlashtirish bo‘yicha texnikaviy qo`mitalar (bundan keyin TQ), standartlashtirish bo‘yicha tayanch tashkilotlar, vazirliklar, idoralar, uyushmalar, konsernlar, davlat, shirkat, pudratchi, aktsioner, qo‘shma korxonalar, muassasalar va tashkilotlar tomonidan ishlab chiqiladi. 
Standartni har xil tashkilotlar mutaxassislarining ishchi guruhlari tomonidan ishlab chiqishga yo‘l qo‘yiladi. 
Standartning bir nechta tashkilot tomonidan ishlab chiqilishida yetakchi ishlab chiquvchi tashkilotlar (ijrochilar ro‘yxatida birinchi o‘rinda turadi) hamkorlikda ish bajaruvchi har bir tashkilot bilan ish kulamini va muddatlarini aniqlaydi. 
Standart respublika hududida kimga qarashli ekanligi va mulk shaklidan qat’iy nazar, mahsulotlarni chiqaradigan va iste’mol qiladigan hamma korxona va tashkilotlar uchun majburiydir. 
Standartga kiritiladigan o‘zgarish asosiy standart uchun belgilangan tartibda majburiy kelishib olinishi, tasdiqlanishi va ro‘yxatdan o‘tkazilishi lozim. 
Standartlarning tuzilishi, mazmuni, bayon etilishi va rasmiylashtirilishi GOST 1.5 – 85 ga va O’zDst 1.5-99 talablariga, texnikaviy shartlar esa O’zDst 1.2-99 ga tо‘g‘ri kelishi kerak.  
О‘zbekiston Respublikasining standartlarini ishlab chiqish, kelishish, tasdiqlash va rо‘yxatga olish tartibi O’zDst 1.1-99 standartiga binoan belgilanadi. 
Texnikaviy shartlar O’zDst 1.2-99 standarti bо‘yicha belgilangan tartibda ishlab chiqiladi, kelishiladi, tasdiqlanadi va rо‘yxatdan о‘tkaziladi.  
Korxonlar standarti O’zDst 1.3-99 da belgilangan tartibda ishlab chiqiladi, kelishiladi, tasdiqlanadi va rо‘yxatdan о‘tkaziladi.  
Davlat standartlari quyidagilarni о‘z ichiga oladi. 
a) Maxsulotning asosiy iste’mol (ekspluatasion) tavsiflarini, ularning axolining hayoti, sog’lig’i va mol mulkiga, atrof muxitga, texnika va ishlab chiqarish sanitariyasiga xavfsizligini belgilovchi talablar, 
b) Maxsulotlarning 	texnik 	va 	axborotli 	moslanuvchanligi, 
o’zaroalmashuvchanligi bо‘yicha talablar; 
v) maxsulotni tekshirish usullari, joylab о‘rash, markalash, transportda 
tashish,  saqlash,  qо‘llash,  tamirlash  va о‘tillashtirishga bо‘lgan talablar. 
g) Maxsulotni ishlab chiqish, ishlab chiqarish, sinash va undan foydalanishda, jarayonlarni bajarish va xizmat qilishda, shu jumladan texnikhujjatlarni shakllantirishda, joizlik va о‘tkazishlarda maxsulot sifatini ta’minlash umumiy qoidalari,  shartli belgilar, metrologik va boshqa qoidalar va me`yorlar. 
Standartlashtirish obektlarining xususiyatlari va ularga qо‘yiladigan talablarga qarab me`yoriy hujjatlarning quyidagi turlari ishlab chiqiladi: 
1) asos bо‘luvchi; 2) mahsulotga: 
3) jarayonlarga;  4) tekshirish (sinash, о‘lchash, tahlil qilish) usullariga. 
Asos bo‘luvchi me`yoriy hujjatlar ma’lum faoliyat doirasi va umumtexnikaviy talablar uchun, maxsulotni yaratish va undan foydalanish jarayonlarida tabiatni, mexnatni muhofaza qilishda о‘zaro tushunish, texnikaviy hamjixatlik, о‘zaro bog‘liqlikni ta’minlaydigan umumiy usuliyatli  qoidalarni belgilaydi. 
Maxsulot me’yoriy hujjatlari bir turdagi yoki aniq maxsulotlar uchun talabalarni belgilaydi. Jarayonlar me`yoriy hujjatlari maxsulotni ishlab chiqish, ishlab chiqarish, saqlash, tashish, transportda tashish, foydalanish, ta’mirlash va о‘tillashtirish, texnologik jarayonlardagi turli ishlarni bajarishdagi usullariga (rejim,  usul,  me`yor, tartib) talablarni belgilaydi. 
Tekshirish usullariga oid me`yoriy hujjatlar maxsulotni yaratish, sertifikatlashtirish va undan foydalanish (qо‘llash)da uni sinash, о‘lchash qilish usullarini belgilaydi. 
Standartlarni ishlab chiqish tartibi. Standartni ishlab chiqishda tashkiliy – usuliy birlikka erishish maqsadida hamda standartni ishlab chiqish bosqichlari bajarilishini nazorat qilish uchun 4 bosqich joriy etiladi (8.1 –  rasm). 

8.1 – rasm. Standartni ishlab chiqish bosqichlari. 
 
Standartlarni ishlab chiqish bosqichlarini bir – biri bilan qo‘shib olib borishga yo‘l qo‘yiladi. 
Standart loyihasi TQ ish rejasiga, tasdiqlangan standartlashtirish jadvaliga, yangi mahsulot turlarini yaratish rejasiga, manfaatdor tashkilotlar taklifi va ishlab chiquvchi korxonalarning tashabbusiga binoan ishlab chiqiladi. 
Standart loyihasini ishlab chiqish bilan bir vaqtda standart loyihasiga tushuntirish xati ham tuziladi va lozim topilsa standartni joriy qilish bo‘yicha asosiy tashkiliy – texnikaviy tadbirlar rejasining loyihasi ishlab chiqiladi (keyinchalik asosiy tadbirlar rejasining loyihasi deb yuritiladi). 
Standart loyihasi tushuntirish xati va asosiy tadbirlar rejasi loyixasi bilan birgalikda ko‘paytiriladi va ro‘yxat bo‘yicha hamma manfaatdor tashkilotlarga fikr – mulohazalar olish uchun yuboriladi. 
Standart loyihasi korxona va tashkilotlar tomonidan ko‘rib chiqilganidan so‘ng o‘z fikr – mulohazalarini tuzib, standartni ishlab chiquvchi tashkilotga qabul qilgan kundan boshlab 15 kun ichida, kechiktirmasdan yuboradilar. 
Fikr – mulohazalar ustida ishlash, standart loyihasini ishlab chiqish (so‘nggi tahriri), kelishish va uni tasdiqlashga taqdim etish. 
Korxona va tashkilotlar tomonidan yuborilgan standart loyihasi bo‘yicha fikr – mulohazalar qayta ishlanib, ular asosida fikr – mulohazalar majmui tuziladi. 
Yetakchi ishlab chiquvchi tashkilot tuzilgan fikr – mulohazalar majmuiga binoan standart loyihasining so‘nggi tahririni ishlab chiqadi hamda tushuntirish xatini va asosiy tadbirlar rejasining loyihasini aniqlaydi. 
Ishlab chiquvchi tashkilot bilan boshqa manfaatdor tashkilotlar orasida standart loyihasi yoki asosiy tadbirlar rejasi loyihasi bo‘yicha kelishmovchiliklar bo‘lsa, yetakchi ishlab chiquvchi tashkilot kelishmovchiliklarni muhokama qilish uchun kengash o‘tkazadi. 
Kengashga ko‘rib chiqilgan standart loyihasi bo‘yicha va qaror qabul qilish vakolati berilgan asosiy manfaatdor tashkilotlarning va buyurtmachilar (asosiy iste’molchilar)ning vakillari taklif etiladi. Ushbu kengashda ko‘rib chiqilayotgan masalalarning har taraflama muhokama qilinishi va bu masalalar yuzasidan tegishli qarorlar qabul qilinishini ta’minlanish lozim bo‘ladi. 
Yetakchi ishlab chiquvchi tashkilot kengash qatnashchilariga munozarali masalalar bo‘yicha fikr – mulohazalar majmuidan ko‘chirmalar yuboradi. Kengash taklifnomalarini uning qatnashchilariga kengash boshlanishiga kamida 10 kun qolganda oladigan qilib yuboriladi. 
Kengash qarori uning qatnashchilari imzo chekan bayonnoma bilan rasmiylashtiriladi. Bayonnomada yoki unga ilova qilingan alohida ro‘yxatga kengash ishtirokchisining har birining familiyasini, ismi, otasining ismi va mansabi (tashkilotning nomini qo‘shib) ko‘rsatiladi. 
Kengashda qabul qilingan qarorga binoan, standart, loyihasining so‘nggi tahriri tuziladi hamda tushuntirish xati va asosiy tadbirlar rejasining loyihasi aniqlanadi. Bundan tashqari, agar standart loyihasida Davlat nazorati, kasaba uyushmasi, Davlat tabiatni muhofaza qilish qo`mitasi, Sog‘liqni saqlash vazirligi faoliyati doirasiga taalluqli talablar qo‘yilgan bo‘lsa, loyiha ushbu idoralar bilan ham kelishib olinishi kerak. 
Chet elga chiqariladigan mahsulotlarning standartlari esa GOST 122 – 85 bo‘yicha kelishib olinadi. 
Standart loyihasi yuzasidan tashkilotlar o‘rtasida davom etayotgan kelishmovchiliklar bo‘yicha O‘zstandart Agentligi, O‘zbekiston Respublikasi Tabiatni muhofaza qilish davlat qo`mitasi, Davlat arxitektura va qurilish qo`mitasi, sog‘liqni saqlash vazirligi o‘zlariga yuklatilgan faoliyat turlari to‘g‘risida so‘nggi qarorni qabul qiladi. 
Standartga o‘zgartirish kiritilganda, agar u ilgari, kelishib olingan tashkilotlarning manfaatlariga mo‘nelik qilmasa, o‘zgartirish faqat buyurtmachi (asosiy iste’molchi) bilan kelishiladi. Standartni bekor qilish yoki joriy etish vaqtini cho‘zish bo‘yicha faqat buyurtmachi (asosiy iste’molchi) bilan kelishiladi. 
Standart loyihasi tasdiqlashga ishlab chiquvchi tashkilot tomonidan quyidagicha to‘plamda beriladi (8.2 – rasm). 
[image: ] 
8.2 – rasm. Standart loyihasini tasdiqlashga berishda taqdim etiladigan  hujjatlar to‘plami. 
 
8.2. Standartni tasdiqlash va davlat ro‘yxatidan o‘tkazish 
O‘zbekiston Respublikasi Davlat standarti, Davarxitektqurilishqo’m, Tabiatni muhofaza qilish Davlat qo`mitasi va Sog‘liqni saqlash vazirligi tomonidan nomlari bo‘yicha o‘zlariga tegishli standartlarning loyihalari va hujjatlarini ko‘pi bilan  15 kun mobaynida ko‘rib chiqilishini, shuningdek davlat ekspertizasidan o‘tkazilishini ta’minlaydilar. 
O‘zbekiston Respublikasi davlat standarti, Davarxitektqurilishqum, 
Tabiatni muhofaza qilish davlat qo`mitasi, Sog‘liqni saqlash vazirligi standart loyihalarini ko‘rib chiqadi va uni tasdiqlash yoki kam – ko‘stini to‘ldirib qayta ishlash to‘g‘risida qaror qabul qiladi. 
Standart uni tasdiqlagan tashkilotning qarori bilan tadsiqlanadi va joriy qilinadi. 
Standart muddati cheklanmagan yoki cheklangan tarzda tasdiqlanadi. 
O‘zbekiston Respublikasi hududidagi standartlarni davlat ro‘yxatiga olishni O‘zstandart Agentligi amalga oshiradi. Davlat ro‘yxatidan o‘tkazish uchun standart 4 nusxada topshirilishi lozim: asl nusxasi, ikkinchi nusxasi va ikkita ko‘chirmasi. 
Standartni davlat ro‘yxatidan o‘tkazish uchun yuz band qilib, muqovalab topshirish lozim. Standart 5 kundan oshmagan muddatda davlat ro‘yxatidan o‘tkaziladi. 
Standartning qaysi tashkilot tomonidan tasdiqlanishidan qat’iy nazar, standartga raqamli belgini O‘zstandart Agentligi beradi. 
Belgi o‘z navbatida: 
Hujjatning ko‘rsatkichidan – O‘zRST (O‘z DST); ro‘yxatning tartib raqamidan va tasdiqlangan yilning oxirgi ikki sonidan iborat bo‘ladi. 
Masalan, O‘zRST 5 – 92 «Paxta ipli piliklar» 
Ro‘yxatga oluvchi idora asl nusxa, ikkinchi nusxasi va ikkita ko‘chirmaning birinchi betiga o‘zining nomini ko‘rsatadigan turtburchak muhrni bosadi, sana va davlat ro‘yxatining nomerini yozib qo‘yadi. Ikkinchi nusxa O‘zstandart Agentligida qoladi, asl nusxa va ko‘chirmaning ikkinchi nusxasi esa ishlab chiquvchiga qaytariladi. 
 
Takrorlash uchun savollar: 
 
1. Standartlarni ishlab chiqish bosqichlarini ayting.  
2. Standartlarni yaratishda nimalarga e’tibor berish lozim? 
3. Standartlarni yaratishning 1 –  va 2 –  bosqichlarini ayting. 
4. Standartlarni yaratishning 3 – 4 bosqichlari nimadan iborat? 
5. Texnikaviy shartlar nima maqsadda ishlab chiqiladi? 
6. Texnikaviy shartlarni yaratish bosqichlarini aytib bering. 
7. Texnikaviy shartlarning amal qilish muddati qanday belgilanadi? 
8. Texnikaviy shartlar qachon va qanday tartibda bekor qilinadi? 
9. Qanday mahsulotlarning texnikaviy shartlari davlat ro‘yxatidan o‘tkazilmaydi? 

